
11-26/MOC-00068. Erabakia, zeinaren bidez AEBek eta Israelek Iranen aurka abiarazitako gerra ilegala arbuiatzen baita
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko apirilaren 16an onetsitako erabakia, zeinaren bidez AEBek eta Israelek Iranen aurka abiarazitako gerra ilegala arbuiatzen baita. Hona testua:

"1. Nafarroako Parlamentuak zeharo arbuiatzen du Estatu Batuek eta Israelek Iranen aurka hasitako gerra ilegal eta bidegabea, bai eta Nazio Batzuen Gutuna nahiz nazioarteko zuzenbidea urratzen duen beste edozein ekintza militar ere, eta berresten du konprometituta dagoela bakearekin, gatazken konponbide politikoarekin eta nazioarteko eskubidearekiko errespetuarekin.

2. Nafarroako Parlamentuak berehalako su-etena exijitzen du, egiazkoa eta egiaztagarria Ekialde Hurbileko lurralde osoan, salbuespenik gabe. Eta orobat exijitzen du populazio zibilaren kontrako indarkeria-mota amaitu dadin.

3. Nafarroako Parlamentua aire-eremua Estatu Batuen operazio militarrei ixtearen alde dago, eta errefusatu egiten du Espainiako base militarrak (Rotakoa eta Moróngoa, kasu) gerrari lotutako operazioetarako erabiltzea”.
Iruñean, 2026ko apirilaren 17an
Lehendakaria: Unai Hualde Iglesias

